
 
 

 

2025EKO AZAROAREN 18AN UDALBATZARRAK EGINDAKO OHIKO 
BILKURAREN AKTA. 
  
 
Udaletxeko Bilkura Aretoan, idazpuruko eguneko arratsaldeko seiak direnean, 
Alkateak deituta eta lehen deialdian, Udalbatzarra elkartzen da, jarraian 
adierazten den gai zerrendarekin ohiko bilkura egiteko: 
 
 
1.- AURREKO BILKUREN AKTEN ONARPENA (2025EKO URRIAREN 14AN 
UDALBATZARRAK EGINDAKO OHIKO BILKURARENA). 
 
2.- FAKTURA ZERRENDEN BERRI EMATEA. 

 

3.- HERRIALDE BEHARTSUENEKIKO LANKIDETZA PROGRAMAREN ARABERA 

2024KO DIRULAGUNTZAK BANATZEKO ARAUDIAREN ARABERAKO BANAKETA 

ONARTZEA. 

  
4-  2025EKO DIRULAGUNTZEN ORDAINKETA ONARTZEA ETA HITZARMENAK 
HERRIKO ELKARTEEKIN. 
 
5.- JUBILATUEN ELKARTEARI LOKALA UZTEARI BURUZKO ERABAKIA. 

  

6.- ZEGAMAKO LANDALUR LURSAILEN KATASTROAN 11-016 ZENBAKIAREKIN 

SAILKATUTA  DAGOEN LURSAILAREN  DOAKO ERABILERAREN LAGATZEA 

ONARTZEA: GESALETXE SISTEMAREN HOBEKUNTZARAKO. 

7.- ZEGAMAKO OSTATUAREN ZERBITZUA EMATEKO KONTRATUAREN 

ESLEIPENARI BURUZKO ERABAKIA. 

 
8.- ALKATETZAREN ERABAKIAK. 
 
9.- GALDE ERANTZUNAK. 
 
 
 
 
ETORRITAKO UDALBATZARKIDEAK: 
 
 
ALKATE-LEHENDAKARIA 
 
Iker Zubeldia Katarain jn. (EH Bildu). 
 
ZINEGOTZIAK 
 
Ainhoa Herrasti Areitio and. (EH Bildu). 
Aritz Agirre Garikano jn. (EH Bildu). 

S
I
N
A
f
d
c
1
f
c
2
8
-
7
f
9
f
-
4
6
c
9
-
8
a
6
0
-
f
f
8
a
3
6
b
3
b
3
7
3



 
 

Nagore Arrieta Aranza and. (EH Bildu). 
Izaskun Igoa Arizcorreta and. (Zegama Lantzen). 
Iñaki Xabier Albizu Ormazabal jn. (Zegama Lantzen) 
Julian Iraola Lapizondo jn. (Zegama Lantzen) 
Alina Dumitru and. (Zegama Lantzen). 
 
EZ ETORRITAKOAK 
 
Denis Pérez Apaolaza jn. (EH Bildu). Ez etortzearen arrazoia ematen da. 
 
Idazkaria, Igor Alustiza San Vicente.  
 
 
Bilkurari hasiera eman baino lehen, Alkateak, gai zerrendan agertzen ez diren 
honako gai hauek eztabaidatzea proposatzen du: 

 
- Aitxuri Herri Eskolako Gimansioan larrialdietako irteera berria eta 

jasogailua instalatzeko obrak egin eta finantzatzeko Eusko Jaurlaritza eta 
Zegamako Udalaren arteko hitzarmena,  

 
- EUDELeko Batzorde Eragileak onartutako Adierazpen Instituzionala, 

datorren abenduaren 3ko Euskararen Nazioarteko Egunaren ospakizuna 
dela-eta. 

 
Proposamenaren izaerak ikusi eta hau eztabaidatu ondoren, Udalbatzarrak, aho 
batez erabakitzen du gaia bilkura honetan eztabaidatzea. 
 
 
1.- AURREKO BILKUREN AKTEN ONARPENA (2025EKO URRIAREN 14AN 
UDALBATZARRAK EGINDAKO OHIKO BILKURARENA). 
 
Alkateak, 2025eko urriaren 14ko bilkuraren aktan jasotakoari buruz nolabaiteko 
oharpenik adierazi nahi duten galdetzen die batzar-kideei. 
 
Ez da inolako oharpenik adierazten, eta beraz, aho batez onartutzat gelditzen da 
adierazitako akta. 
 
2.- FAKTURA ZERRENDEN BERRI EMATEA. 

 
Alkatetza Ebazpen bidez onartutako honako faktura-zerrenden berri ematen da 
(2025eko azaroaren 10eko Kontuen Batzordean aztertu eta oniritzia jasotakoak), 
dagokion gastua onartuz eta ordainketa egitea bideratuz. 
 

- 16/2025 zenbakidun fakturen erlazioa (Urria 2); guztira 57.147,55 euro. 
- 17/2025 zenbakidun fakturen erlazioa (Urria 3); guztira 16.552,80 euro. 

 
 

3.- HERRIALDE BEHARTSUENEKIKO LANKIDETZA PROGRAMAREN 

ARABERA 2024KO DIRULAGUNTZAK BANATZEKO ARAUDIAREN 

ARABERAKO BANAKETA ONARTZEA. 

Udalbatzarrak, 2024ko azaroaren 12an egindako bilkuran, herrialde 
behartsuenekiko lankidetza programa eta dirulaguntzak banatzeko araudia onartu 
zuen. 
 
Dirulaguntzen deialdia, Gipuzkoako Aldizkari Ofizialeko, 2024ko azaroaren 18ko 
222 zenbakidun alean argitaratu zen. 
 
Horren arabera, onartutako araudian jasotako baloraketaren erizpideak jarraituz, 
2024ko ekitaldiari dagokionez, 4.750,00 euro banatuko ziren eskatutako 
baldintzak betetzen zituzten erakunde ez-gubernamentalen artean. 
 
Honela, egindako eskariak aztertu eta baloratu ondoren, eta Gizarte 
Zerbitzuetako Lantaldeak egindako proposamena jarraituz, Udalbatzarrak, EH 
Bildu taldeko etorritako lau zinegotzien eta Zegama Lantzen taldeko etorritako lau 
zinegotzien aldeko botoekin,  aho batez, honako hau erabakitzen du: 
 
Lehena.- Udalak onartutako “Herrialde behartsuenekiko lankidetza programa eta 
dirulaguntzak banatzeko araudia” jarraituz, honako modu honetan banatzea 
dirulaguntzak: 

 
Ingeniaria Kooperaziorako 300 € 
Oscar Romero 300 € 
Taupadak GGKE 300 € 
Sinergo 300 € 
Itsas Salbamendua 300 € 
Ortzadar 300 € 
Ume bati lagun diezaiogun 300 € 

 
GUZTIRA         2.100 € 

 

 

Bigarrena.- Erabaki hau adierazitako erakundeei jakinaraztea laguntzen araudia 
ezarritakoaren arabera honako hau bete beharko dutela adieraziz: 
 
“ Dirulaguntza justifikapena: 
 
Erakunde onuradunek ondoren aipatzen diren agiriak aurkeztu beharko dizkiote Udalari:  
 
a)Programa burutzeko arduradun izendatuko pertsonari dirua transferitu zaiolako 
frogagiria. 
 
b)Aurrera eramandako programa edo iharduerari buruzko Memoria xehea. 
 
c)Emandako dirulaguntzaren zenbatekoaren eraberako gastuen jatorrizko egiaztagiriak 
edo fotokopia konpultsatuak. 

 
Justifikatzeko epea: 
 
Aurreko arikuluan exijitutako agiriak gehienez honako epe hauetan aurkeztuko dira:  
a)Aurreko artikuluan lehenengo ataleko egiaztagiria, dirulaguntza jaso eta 2 hilabeteko 
epean.  

b)Hurrengo atalekoak (b eta c) eskatutako egiaztagiriak, iharduera subentzionatua 
bukatu eta 3 hilabeteko epean gehienez. 
 
Ez betetzearen suposamendua: 
 
Agindu honetan aurreikusitako betebeharretakoren bat ez betetzeak, hura berrikustea 
ekarriko du eta hala behar izanez gero, emandako dirulaguntza deuseztea, gutxitzea edo 
itzularaztea. 

 

4-  2025EKO DIRULAGUNTZEN ORDAINKETA ONARTZEA ETA 
HITZARMENAK HERRIKO ELKARTEEKIN. 
 
Espedientea ikusirik. 

Zegamako udalak, zuzeneko dirulaguntzak bideratzen ditu, zegamako udalaren 
2025-2028 diru laguntzen plan estrategikoko eranskineko: lerro estrategikoak, 
helburu zehatzak eta laguntza programaren arabera. 
 

Jarduera horiek bideratu dira, eta interes publikoa, soziala, ekonomikoa edo 
humanitarioa egiaztatu da espedientean. 

Espedientean jasotakoaren arabera, honako dirulaguntza hauen onarpena 
bideratzea proposatzen da. 

Partida LAGUNTZA 

1 0000.421.00.419.00 2025 TOLOSAKO HILTEGIA 1.116,00 

1 0000.471.00.335.00 2025 EUSKARAREN ALDEKO JAIAK 2.500,00 

1 0000.481.01.326.10 2025 DIRU-LAGUNTZAK. TXISTU TALDEA 4.000,00 

1 0000.481.01.326.20 2025 DIRU-LAGUNTZAK. ESKOLAZ KANPOKO KIROLA 6.491,00 

1 0000.481.01.337.10 2025 DIRU-LAGUNTZA. JUBILATU ELKARTEA 1.650,00 

1 0000.481.02.334.30 2025 DIRU-LAGUNTZA. GIZARTE ENTITATEAK 4.990,00 

1 0000.481.03.334.10 2025 DIRU-LAGUNTZA. KIROL - KULTURA ENTITATEA 21.870,00 

1 0000.481.03.334.20 2025 DIRU-LAGUNTZA. GURASO ELKARTEA  2.832,50 

        

 

DIRU-LAGUNTZA. GIZARTE ENTITATEAK 
 

 

Odol emaileak 450,00 450,00 

Parrokia hitzarmena 2440 2.440,00 

  4.990,00 

DIRU-LAGUNTZA. KIROL - KULTURA ENTITATEA 
 

 

 

AIZKORPE EUSKAL PILOTA KLUBA 2.000,00 

2025 URTEKO EKARPENA                                                          

  

  

ARRAIZE MENDIKO PARAPENTE KIROL KLUBA 2.500,00 

REDBULL X-ALPS 2025 ELKARLAN AKORDIOA - MATTIN  
  

GOIERRI RIDERS 300,00 

MOTORZALEEN EGUNA ANTOLATZEAGATIK  
 

 
Era berean, jarraian adierazten diren Elkarteekin hitzarmen bidezko dirulaguntzak 
banatuko dira, espedientean jasotako hitzarmenen arabera, eta honeko 
zenbatekoen arabera.  
 

  

AMEZTI MENDI ELKARTEA 1.620,00 € 

BELATXINGAK-ZEGAMAKO BOLA JOKOA KLUBA  1.970,00 € 

ELKARTU NAHI TXIRRINDULARI ELKARTEA 1.970,00 

GAZTE HEREXA 1.720,00 

KARRAZTARRO 1.970,00 

ORKATZ ABESBATZA 
3.820,00 

ZEGAMAKO TXISTU TALDEA 4.000,00 

AIZKORRI FUTBOL ELKARTEA 2.070,00 

 

Badago nahiko kreditua, eta egokia. 

Udaleko Idazkari-Kontuhartzaileak txostena igorri du. 

Alkateak, azaltzen du Aizkorpe Pilota Elkarteari 2.000 euroko dirulaguntza eman 
zaiola, eta Tartaloetxeren ordainketa zehazteke dagoela. 
 
Horren arabera, eta Informazio Batzordeak 2025eko azaroaren 10eko bilkuran 
aldeko irizpidea eman ondoren Udalbatzarrak, EH Bildu taldeko etorritako lau 
zinegotzien eta Zegama Lantzen taldeko etorritako lau zinegotzien aldeko 
botoekin,  aho batez, honako hau erabakitzen du: 
 

ERABAKI-PROPOSAMENA  

LEHENENGOA. Zuzeneko dirulaguntzak ematea, adierazitakoaren arabera eta 
aurrekontu-aplikazioetan zordunduko da, horretan egin baita dagokion kreditu-
atxikipena. 

BIGARRENA. Dirulaguntza ematen da erakunde onuradunak bere gain 
hartutakoak bideratzeko, eta dirulaguntzei buruzko ordenantza orokorra 
(udalbatzak 2021eko abenduaren 27an egindako bileran onetsia) eta  
dirulaguntzei buruzko plan estrategikoan, 2025-2028 epealdirako (udalbatzak 
2024ko abenduaren 10ean egindako bileran onetsia), jasotakoaren arabera. 

. 

HIRUGARRENA. Erabaki honen berri ematea dirulaguntzaren onuradun den 
erakundeei. 

LAUGARRENA. Dirulaguntza espedientean jasotako hitzarmenak sinatzea 
aurrean adierazitako elkarteekin. Hartara, alkate jauna/andrea berariaz 
ahalduntzen da hitzarmen hori sinatu eta erabaki hau betearazteko 
beharrezkoak diren gainerako agiriak sinatu ditzan. 

5.- JUBILATUEN ELKARTEARI LOKALA UZTEARI BURUZKO ERABAKIA. 

  

Idazkariak adierazten du, Zegamako Udalak, 2023ko ekitaldian, Andraitz 3 behea 

ezkerrean kokatutako lokala erosi zuela jubilatuen egoitzara zuzentzeko 

helburuarekin. 

 

Lokal horren egokitzapen lanak bideratu ondoren, egoitzaren erabilera burutzen 

ari dela adierazten da, nolanahi ere, lokalaren erabilera uzteari buruzko erabakia 

egitear dagoela azaltzen du. Era berean, erabilera hori arautuko duen hitzarmena 

onartu beharko litzatekeela adierazten da. 

 

Horrenbestez, hitzarmen hori gauzatu eta adosten denean, izapide horiek gauzatu 

beharko direla azalduz, gaia mahai gainean uztea adosten da. 

 

6.- ZEGAMAKO LANDALUR LURSAILEN KATASTROAN 11-016 

ZENBAKIAREKIN SAILKATUTA  DAGOEN LURSAILAREN  DOAKO 

ERABILERAREN LAGATZEA ONARTZEA: GESALETXE SISTEMAREN 

HOBEKUNTZARAKO. 

Udal honek, Maria Aranzazu Arrieta Asurmendi andrearekin adostu du, 
zertarako eta gure herriko landalur lursailen katastroan 11-016 zenbakiarekin 
sailkatuta dagoen lursailaren erabilera udalari doan lagatzeko aukera 
adierazteko. 

Lagatzearen helburua, Gipuzkoako Ur Kontsortzioa-Gipuzkoako Urak-ek burutu 
nahi duen Gesaletxe sistemaren hobekuntza bideratu behar duela kontuan 
hartuz, lursail horretan ur-deposito bat kokatzea izango litzateke, proiektuan 
jasotakoaren arabera, eta lagatze idatzian adierazitakoaren arabera. 

Lagatzearen egokitasuna kontuan hartuta, gobernu taldeak administrazio-
espedientea bideratzeko agindu zuen, aipatu lursailaren erabileraren lagatzea 
onartzea bideragarria den zehazte aldera.  

Titulartasuna egiaztatzen duten agiriak ikusirik, eta horietatik ondorioztatu da 
ondasunak ez duela ez kargarik ez zamarik, erabileraren lagatzea onartzea 
eragozten duenik.  

Udaleko idazkariak txosten juridikoa igorri zuen.  

Udal-arkitektoak txosten teknikoa igorri zuen.  

Udaleko Kontu Hartzailetzak fiskalizazio-txostena igorri zuen.  

Halaber, kontuan hartzekoa da zer xedatu den bai ekainaren 13ko 1372/1986 
Errege Dekretuaren 10., 13. eta 109. artikuluetan –arau horren bidez onetsi 
zen Toki Erakundeen Ondasunen Erregelamendua, TEOE–, bai azaroaren 3ko 
33/2003 Legearen 21. artikuluan eta hurrengoetan –Herri Administrazioen 
Ondareari buruzko legea da hori, HAOL–.  

Ildo horretatik, ekainaren 13ko 1372/1986 Errege Dekretuaren 65. artikuluan 
eta hurrengoetan agindu dena ere gogoan izan behar da –Toki Erakundeen 
Ondasunen Erregelamendua onetsi zuen arau horrek, TEOE–, bai eta 
abuztuaren 28ko 1373/2009 Errege Dekretuaren 69. artikuluan eta 
hurrengoetan ere –Herri Administrazioen Kontratuei buruzko azaroaren 3ko 
33/2003 Legearen Erregelamendu Orokorra onetsi zuen arau horrek–.  

Horiek guztiak kontuan hartuta, bai eta espedientean jaso diren aurrekariak eta 
Informazio Batzordeak 2025eko azaroaren 10ean igorri zuen aldeko irizpena 
ere, azaroaren 8ko 9/2017 Legearen bigarren xedapen gehigarriaren arabera 
udalbatzari ematen zaizkion eskumenak baliatuta -Sektore Publikoko 
Kontratuei buruzkoa da arau hori, -2017 SPKL-, eta behin korporazioko 
zinegotzi jaun-andreek gaia eztabaidatu dutenean, EH Bildu taldeko etorritako 
lau zinegotzien eta Zegama Lantzen taldeko etorritako lau zinegotzien aldeko 
botoekin,  aho batez, honakoa erabakitzen dute:  

LEHENENGOA.  Herriko landalur lursailen katastroan 11-016 zenbakiarekin 
sailkatuta dagoen lursailaren doako erabileraren lagatzea onartzea, Gesaletxe 
sistemaren hobekuntzarako jartzen den ur-depositoa dagoen bitartean, honako 
baldintza bereziarekin, eta lursailaren titularrari kontraprestaziorik eman gabe. 
Ondasunak katastroko Landalur 0409790 J erreferentzia dauka eta Maria 
Aranzazu Arrieta Asurmendiren titulartasunekoa da.   

BIGARRENA.  Instalazioak eta lursaila egoera onean iraunarazteak eta 
zaintzeak sortzen dituzten diruzko betebeharrak bereganatzea, bai eta edozein 
motatako horniduren gastuak ere –elektrizitatea, ura, erabileraren lagatzea 
indarrean den bitartean. Nolanahi ere, gastu horiek Gipuzkoako Ur 
Kontsortzioa-Gipuzkoako Urak-en kargura izango lirateke. 

HIRUGARRENA. Lagatzeak ez du gasturik suposatuko. 

LAUGARRENA.  Erabaki honen bidez zein ondasunen erabilera laga eta berori 
lagatzearen helbururako izatea.  

BOSGARRENA . Alkatetzari ahalmena ematea hemen erabaki dena betetzeko 
behar beste agiri sina dezan.  

7.- ZEGAMAKO OSTATUAREN ZERBITZUA EMATEKO KONTRATUAREN 

ESLEIPENARI BURUZKO ERABAKIA. 

 
Alkateak, 2025eko urriaren 31n, emandako 018/01025 erabakiaren berri ematen S

da: 
 
“Zegamako Ostatuaren zerbitzua emateko kontratazioa bideratzeko bideratu den 
espedientea ikusirik, administrazio eta tekniko baldintza-pleguetan 
adierazitakoaren arabera. 
 
Kontratazio egutegia: 
 
1.- Lizitazioaren iragarkia kontratazio plataforman: 2025-09-23 
2.- Eskaintzen aurkezpena: 2025-10-08 arte, 23:59 orduak. 
3.- “A” kartazalaren irekiera, “kontratatzeko gaitasuna eta kaudimena” eta “B” 
kartazalaren irekiera “esleitzeko irizpideak”: 2025-10-14 12.00 orduetan. 
4.- Kontratazio mahaiaren bilkura, balorazio txostena azalduz eta esleipen 
proposamena bideratzeko: 2025-10-21 12:00 orduetan. 
 
Horren arabera, Kontratazio Mahaiak, 2021eko urriaren 21ean, kontratazio 
organoari proposatu zion erreferentziako kontratua Felicia Vizcaíno Marte andreari 
(730**** 9G NA) esleitzea. 
 
Administrazio baldintzen pleguko 14. klausulan adierazitakoaren arabera, 
kontratazio organoak esleipendunari bertan ezarritako agiriak eskatu zizkion. 
 
Eskatutako agiriak eta bermeak aurkeztu ondoren, administrazio-klausula 
zehatzen agiriko 16. klausulan ezarritakoa ikusita, eta indarrean dagoen araudiak 
ematen dizkidan ahalmenak erabiliz esleipena egitea premiazkoa dela kontuan 
hartuta, honako hau ebatzi dut: 
 
Lehena.-  Erreferentzaiko kontratua Felicia Vizcaino Marte andreari esleitzea, 
hurrengo era honetan: 
 
Prezioa:1.000,00 euro gehi BEZ hilabeteko. 
Egite epea: Bi (2) urte, luzagarria gehienez sei (6) urte egin arte. 
Bermearen zenbatekoa: 2.500,00 euro. 
 
Pleguan eta proposamenean jasotako gainontzeko baldintzak. 
 
Adjudikazioa arrazoituta geratu da 2025eko urriaren 21eko kontratazio-
mahaiaren aktan (kontratazio-plataforman argitaratua), eta espedientean 
jasotakoaren arabera. 
 
 
Bigarrena.- Esleipena, enpresa lizitatzaile guztiei jakinaraztea. 
 
Hirugarrena.- Ebazpena, Euskadiko Kontratatzailearen Profilean argitaratzea. 
 
Laugarrena.- Kontratua formalizatzea 15 laneguneko epean, adjudikazio hau 
jakinarazi den egunetik. 
 
Bosgarrena.- Ebazpen hau, dagozkien udal departamentuei helaraztea. Era 
berean, Udalbatzarrari jakinaraziko zaio, honek burutuko duen hurrengo ohiko 
bilkuran, erabakia berretsi dadin. 

Seigarrena.- Ebazpen hau irmoa da eta bide administratiboari amaiera ematen 
dio. Beraren kontra, honako errekurtso hauek jar daitezke: 
 
Auzibidera jo aurretik, interesdunak aukera izango du birjapen errekurtsoa 
aurkezteko Alkateari, hilabete bateko epean, jakinarazpen hau jaso eta 
biharamunetik kontatzen hasita, hala xedatuta baitago Herri Administrazioen 
Administrazio Prozedura Erkidea arautzen duen urriaren 1eko 39/2015 Legearen 
123. eta 124. artikuluetan. 
 
Bestela, birjapen errekurtsoaren ordez, edo errekurtsoaren erantzunaren aurka 
joko balu interesatuak administrazioarekiko auzi-errekurtsoa aurkez dezake bi 
hilabeteko epean, erabaki honen jakinarazpena jaso eta biharamunetik aurrera. 
Errekurtso hau, Donostiako Administrazioarekiko Auzien Epaitegian aurkeztuko 
da. 
 
Bestalde, Administrazioak birjapen errekurtsoa erantzun gabe utziz gero, 
interesdunak sei hilabeteko epea izango du administrazioarekiko auzi-errekurtsoa 
aurkezteko, birjapen errekurtsoa jartzen den egunetik aurrera kontatzen hasita. 
 
Interesdunei legearen arabera jakinarazi dadila.” 
 
Udalbatzarrak, aho batez, erabakia berrestea adosten du. 

 
8.- ALKATETZAREN ERABAKIAK. 
 
Idazkariak, azkeneko ohiko bilkuratik, Alkateak hartutako ebazpenen berri 
ematen du: 
 

 08/0925, erabakia, irailaren 12koa, Osoko Bilkuraren aparteko batzarraldirako deialdia 

egiteari buruzkoa. 

 09/0925, erabakia, irailaren 17koa, Kultura eta euskara alorrean lan egingo duen aldi 

baterako administrari laguntzaile baten kontrataziorako oinarriak onartuz.  

 010/0925, erabakia, irailaren 17koa, Zegamako Udalean peoi lanak burutzeko, deialdia 

bideratzea onartuz. 

 011/0925, erabakia, irailaren 18koa, 14/2025 zenbakidun fakturen erlazioa (Iraila-2); 

guztira 115.422,93 euro. 

 012/0925, erabakia, irailaren 18koa, obra txikiko hirigintza-baimena emateari buruzkoa. 

 013/0925, erabakia, irailaren 19koa, Pipar egunerako (irailak 27) Kasino aurrean piparrak 

egiteko lekua erabiltzeko eskaera onartuz. 

 014/0925, erabakia, irailaren 19koa, irailaren 20an, Txarape auzoko bizilagunen bazkaria 

antolatzeko egindako eskaera onartuz. 

 015/0925, erabakia, irailaren 26koa, 4/2025 kreditu aldaketa espedientearen hasiera 

aginduz. 

 016/0925, erabakia, irailaren 26koa, ZEGAMAKO OSTATUA ZAHARBERRITZEKO 

(teilatuaren berritzea, Fatxada margotzea eta Ostatu barrurako sarbidea egokitzea) obra 

Iparragirre Eraikuntzak S.L. enpresari esleituz, 38.255,91€ + BEZ (8.033,74 €) euroko 

zenbatekoarekin, 46.289,65 euro (BEZ barne). 

 017/0925, erabakia, irailaren 29koa, kultura eta euskara alorrean administrari laguntzaile 

lanak burutzeko langilea kontratatuz. 

 018/0925, erabakia, irailaren 29koa, peoi lanak burutzeko langilea kontratatuz. 

 019/0925, erabakia, irailaren 29koa, ZEGAMAKO HAUR ETA GAZTEEN  ARTEAN 

EUSKERA HIZKUNTZA ERREFORTZUKO  ZERBITZU-KONTRATU zerbitzu-kontratu 

txikia 15.900,00 euroko zenbatekoan (15.900,00 euro eta 0,00 euro, BEZari 

dagozkionak) esleituz Ttakun Kultur Elkarteari.. 

 020/0925, erabakia, irailaren 29koa, , UZTARAN ETA EGUZKITZA BERRI 

BASERRIETARAKO BIDEA EGOKITZEKO obra Astegi Eraikuntzak S.L. enpresari esleituz, 

26.706,40 € + BEZ (5.608,34 €)  euroko zenbatekoarekin,  euro (BEZ barne). 

 021/0925 erabakia, irailaren 29koa, obra txikiko hirigintza-baimena emateari buruzkoa. 

 

 01/01025 erabakia, urriaren 1ekoa, 15/2025 zenbakidun fakturen erlazioa (Urria) onartuz; 

guztira 76.075,66 euro. 

 02/01025 erabakia, urriaren 3koa, Administrazio-zerbitzu eskudunek administrazio-

espedientea hasteko beharrezkoak diren jarduketak egitea aginduz, Udalbatzaren Osoko 

Bilkurak udal-ordenantza fiskalak onar ditzan. 

 03/01025 erabakia, urriaren 6koa, obra txikiko hirigintza-baimena emateari buruzkoa. 

 04/01025 erabakia, urriaren 7koa, obra handiko hirigintza-baimena emateari buruzkoa. 

 05/01025 erabakia, urriaren 7koa, Ostatuan egokitze lanak bideratzeko, SEGURTASUNA 

KOORDINAZIOAK S.L. enpresari, Segurtasun eta Osasun koordinazioa zerbitzua esleituz: 

425,00 euro hilabeteko gehi BEZ. 

 06/01025 erabakia, urriaren 7koa, obra txikiko hirigintza-baimena emateari buruzkoa. 

 07/01025 erabakia, urriaren 7koa, obra txikiko hirigintza-baimena emateari buruzkoa. 

 08/01025 erabakia, urriaren 9koa, Udalbatzarraren deialdia onartuz. 

 

 

AITXURI HERRI ESKOLAKO GIMNASIOAN LARRIALDIETAKO IRTEERA 
BERRIA ETA JASOGAILUA INSTALATZEKO OBRAK EGIN ETA 
FINANTZATZEKO EUSKO JAURLARITZA ETA ZEGAMAKO UDALAREN 
ARTEKO HITZARMENA  
 

Espedientea ikusirik. 

 

Zegamako Udalak, UDALERAIKI dirulaguntza programaren barnean, eskaera 

bideratu zion Eusko Jaurlaritzari, Aitxuri Herri Eskolako gimnasioan larrialdietako 

irteera berria eta jasogailua instalatzeko obrak egin eta finantzatzeko. 

 

Horren arabera, 58.936,95 euroko dirulaguntza ematea onartu zen, guztizko 

98.228,25 euroko lanen aurrekontuarekiko. 

 
Eusko Jaurlaritzako Hezkuntza Sailatik,  Aitxuri Herri Eskolako gimnasioan 
larrialdietako irteera berria eta jasogailua instalatzeko obrak egin eta 
finantzatzeko, Eusko Jaurlaritza eta Zegamako Udalaren arteko hitzarmena 
helarazi da. 
 
Azaroaren 11ean ospatutako Eusko Jaurlaritzaren Gobernu Kontseiluan onartu da 
UDALERAIKI hitzarmena. 
 
Zegamako Udalari dagokio, obren hitzarmena onartzea eta sinatzea. 
 

Hau da, hitzarmenaren aldaketako testu osoa: 

Udal Idazkariak hitzarmenaren onarpenarekiko lege txostena bideratu du. 

 
Onarpen proposamena bideraturik, gaia aztertu ondoren,  Udalbatzak, bozketa 
egiten du eta bozketaren emaitzak honako hauek izan dira:  
 
Alde: Iker Zubeldia Catarain jn. (EH Bildu), Ainhoa Herrasti Areitio and. (EH 
Bildu), Aritz Agirre Garikano jn. (EH Bildu), Nagore Arrieta Aranza and. (EH 

Bildu), Izaskun Igoa Arizcorreta and. (Zegama Lantzen), Iñaki Xabier Albizu 
Ormazabal jn. (Zegama Lantzen), Julian Iraola Lapizondo jn. (Zegama Lantzen), 
Alina Dumitru and. (Zegama Lantzen). 
 
Kontra: Ez  
 
Abstentzioa: Ez 
 
Hortaz, bertaratutakoek, legezko gehiengoz eta aho batez, onartzen dute: 
 

Lehenengoa: Adierazitakoaren arabera, Aitxuri Herri Eskolako gimnasioan 
larrialdietako irteera berria eta jasogailua instalatzeko obrak egin eta 
finantzatzeko, Eusko Jaurlaritza eta Zegamako Udalaren arteko hitzarmena 
onartzea. 

Bigarrena: Alkateari ahalordea ematea Zegamako Udalaren 
izenean hitzarmena sinatzeko. 

Hirugarrena: Eusko Jaurlaritzari jakinaraztea. 

Laugarrena: Sinatzen den hitzarmena argitaratzea Zegamako egoitza 
elektronikoan 19/2013 Legeak, abenduaren 9koak, gardentasunari eta informazio 
publikoa eskuratzeari buruzkoaren 5.4 eta 8.1.b) artikuluetan xedatutakoari 
jarraikiz. 

 
EUDELEKO BATZORDE ERAGILEAK ONARTUTAKO ADIERAZPEN 

INSTITUZIONALA, DATORREN ABENDUAREN 3KO EUSKARAREN 

NAZIOARTEKO EGUNAREN OSPAKIZUNA DELA-ETA. 
 

Euskadiko Udalen Elkarteak –EUDEL- jakinarazi du, Batzorde Eragileak 
onartutako Adierazpen Instituzionala, datorren abenduaren 3ko 
Euskararen Nazioarteko Egunaren ospakizuna dela-eta. 
 
Hau da, adierazpenaren testua: 
 
“EUSKARAREN NAZIOARTEKO EGUNA 2025. ADIERAZPENA 

 
Euskarak bide luzea egin du.  
Luzeena, agian, Europa zaharrean.  
Eta hala ere, bere bidea ez da amaitu: bizirik dirau, hazi eta berritzen ari da. 
 
Zein da sekretua?  
Zein indar, zein ilusio izan da gure hizkuntza gaur arte ekarri duena?  
Milaka urte, milaka pertsona, milaka amets eta ahalegin.  

Norbanakoen indar isilak, belaunaldiz belaunaldi, gure hizkuntza zaharra gazte bihurtu du. 
 
Debekuen aurrean, eutsi genuen.  
Isilaraztearen aurrean, hitza berreskuratu genuen.  
Euskara, gure zaharren hizkuntza izatetik, gazteen hizkuntza izatera pasa da. 
 
Argi-izpi berri hauekin marraztuko dugu etorkizuna. 

Euskararentzat aukera berriak zabalik daude.  
Hazi eta berritu dadin lanean ari gara. 
 
Bizi garen mundu nahasi eta aldakor honek, ordea, zaildu egiten du komunitatearen indarra eta zentzua. 
Hiztun-komunitatea ez da berez mantentzen. 
Zaindu, elikatu eta piztu egin behar da. 
 
Horregatik, unea da.  
Euskararen erabilerarako eta transmisiorako bide berriak jorratzeko unea. 
Aisialditik lan munduraino, eta norbanakotik erakundeetaraino, euskaraz hitz egiteko gune erosoak 
sortzeko unea. 
Belaunaldi berrien artean euskararen transmisioa indartzeko unea. 
Euskararen ezagutza zabaltzeko unea. 
Erabilera sustatuko duten ingurune biziak zaindu eta berriak  irabazteko unea. 

Euskararen biziberritze-prozesuari segurtasuna emateko indarrak biltzeko  eta urrats berriak eta ausartak 
egiteko unea. 
 
Asko dugu egiteko, badugu zer hobetu.  
Eta prest gaude! 
Euskaraz dakiten eta oraindik ez dakitenekin batera. 
Elkarrekin egiteko. 
 
Eskerrik beroena urte luzez euskara bizi, euskaraz bizi eta biziarazi dutenei.  
Zuen lan isilak ekarri gaitu honaino, eta etorkizunak oraindik ere zuen beharra du. 
Pozetik, atxikimendutik, ilusioz eta emozio positiboetatik abiatuta, euskarari distira emateko,  
Eta euskara guztion hizkuntza bihurtzeko. 
 
Euskara da! 
Guztiontzat da.  
Euskara ezagutzen ez dutenentzat ere, ate berri bat da. 
Batzen gaituen hizkuntza bat. 

Elkar ulertzeko gonbidapen bat. 
 
Mundu berri bat irekitzen zaio euskarari. 
Eta euskararekin, edonori.  
Ate berriak zabaldu eta lur zoru berriak landuko  ditugu, denon artean.  
Hazi emankorragoak ditugu lur berria ereiteko. 
 
Atzeak erakuts diezagula aurrea nola dantzatu.  
Norberetik hasita egingo dugu bidea.  
Guztion baitan baitago euskararen jauzia. 
Zugan, nigan, gugan” 

 
Euskararen eguna, epe laburrean ospatzear dagoenez, adierazpen instituzionala 
egiteko onarpen proposamena ematen da. 
 
Proposamena aztertu ondoren,  Udalbatzak, bozketa egiten du eta bozketaren 
emaitzak honako hauek izan dira:  
 
Alde: Iker Zubeldia Catarain jn. (EH Bildu), Ainhoa Herrasti Areitio and. (EH 
Bildu), Aritz Agirre Garikano jn. (EH Bildu), Nagore Arrieta Aranza and. (EH 
Bildu), Izaskun Igoa Arizcorreta and. (Zegama Lantzen), Iñaki Xabier Albizu 
Ormazabal jn. (Zegama Lantzen), Julian Iraola Lapizondo jn. (Zegama Lantzen), 
Alina Dumitru and. (Zegama Lantzen). 

Kontra: Ez  
 
Abstentzioa: Ez 
 
Hortaz, bertaratutakoek, legezko gehiengoz eta aho batez, erabaki dute:  
 
 

Lehena.- 2025eko Euskararen egunean, gugandik abiatuta, ondorengo 

konpromiso hauek hartzen ditu Zegamako Udalak: 

 

 Udal politiketan euskara erdigunean jartzea. 

 Hizkuntza politikan atzera urratsik ez egitea. 
Euskarak behar duen jauzian Udalari dagokiona egitea, eta horretarako 
bitartekoak jartzea. 
 
Bigarrena.- Erabaki hau doakienei helaraztea. 
 
9.- GALDE ERANTZUNAK. 
 
 

- Alkateak adierazten du, gabon egunetan, eta 2026ko urtarrilaren 10ª 
bitartean, txurro-postua jartzeko eskaera aurkeztu dela udalean. 
Horrenbestez, azaltzen du, baimen hori bideratuko dela. 

 
- Aritz Agirre Garikano zinegotziak (EH Bildu) Sasieta Mankomunitatetik 

berarekin harremanetan jari direla adierazten du, zabor-bilketan 
Zegaman, eta beste udalerri batzuetan dauden arazoak jakinarazteko. 
Zentzu horretan Zegaman, erabiltzen ez diren 82 txartel daudela adierazi 
zaio, eta Sasietatik txartel-jabe horiei gutun bat helaraziko zaiela azaltzen 
da. Jasotzen diren erantzunen arabera, beste pausu batzuk bideratuko 
lirateke (zaborrak ikuskatzea, isunak jartzea, etab.). Bilkurakideak gaiaz 
eztabaidatzen dute. 
 

 
 
Aztertzeko gai gehiago ez dagoenez, hasieran aipatutako eguneko arratsaldeko zazpiak eta 
bost minutu direnean Alkateak bilkurari amaiera ematen dio, esandakoa jasoarazteko, nik 
egiaztaturiko eta Alkateak sinaturiko akta hau egiten dudalarik. 

